
Nunaanni raajarniarnermi pisassiissutit nalunaarsorneqanngitsut pillugit
aningaasatigut nalilineq” Naalakkersuisunut saggummiunneqartinnagu,
Inuussutissarsiornermut il.il Pisortagarfimmut, Aningaasagarnermut aamma
Nunanut allanut Pisortagarfimmut tusarniaassutigalugu nassiunneqgarpod.
Nalunaarusiap Naalakkersuisunut sagqummiunnegannginnerani
pisortagarfinnut taakkununnga tusarniaaneq aamma tusarniaanermit
akissutit suliarinegarput. Naalakkersuisut ataatsimiinneri ilil. pillugit
Allattoqgarfiup kaajallaasitaa nr. 1, 24. maj 2000-meersogq naapertorlugu

tusarniaaneq pivog.

Kisianni nalunaarusiaq aalisarnermi Kkattuffinnut tusarniaassutigalugu
aatsaat nassiunneqgarpoq, nalunaarusiaq Naalakkersuisunit 22. september
2005-imi suliarineqareermat, tassa saggummiunneqartup imaata taama
isikkogarnera pissutigalugu.

Taamatut suliap ingerlanneqgarneranut tunngaviuvoq, nalunaarusiami
aalisarnermik inuussutissarsiortut iliuuserisartagaat taamaallaat
pinegarmat, Aalisarnermut Piniarnermullu Pisortaqarfiup raajarniarnerup
ingerlannegarnerani  malittarisassat  atuuttut  kingunerattut isigisaa.
Malittarisassat takuneqarsinnaapput, Sinerissamut ganittumi
raajarniarnermik nakkutillineq pillugu Nalunaarummi nr. 39-imi,  30.
december 1996-imeersumi, § 7 imm. 5-imi tassani allassimammat:

"Pisanut nunami aalisakkerivimmut imaluunniit umiarsuarmut tunitsivimmut
Kalaallit Nunaanni tuninegartunut pisassanit atukkat tassaapput
annertussutsit (kilonut amerlassusilerlugit) tunitsiviup raajatut pisiarisamisut
naatsorsugai. Tunisat allagartaat/tunisat nalunaarsorneqarnerisa
allagartaat paasissutissanik makkuninnga imaqgassaaq: Tunineqartut
annertussusiat tamakkerlugu, raajat pisiarinegartut annertussusiat, raajat

igitassat suussusai malillugit immikkoortiterlugit, montagui raajat, minguit
allat soorlu geqqussat, aalisakkat, ujaqqgat, il.il.”

Taamaalilluni pinegarpoq tunisat allagartaannik tunngaveqarluni raajat
pisiarineganngitsut taamaattumillu pisassiissutinit ilanngaataanngitsunik
Aalisarnermut Piniarnermullu Pisortaqarfiup amerlassusiliiniarsimanera.
Periaaseq tamanna tunngavegarpoq raajanik pisinermi ajornikuujaaneq
annertungaatsiartutut  isikkulik aamma pingaartumik avataasiorluni
aalisarnermi annertunerusumik annikinnerusumilluunniit
aaggissuussaasumik 25 %-inik igitsisogartarnera.

Avataasiorluni raajarniarnermi pisassiissutinik ilanngaasarneq
Avataasiorluni aalisarnermik nakkutillineq pillugu Nalunaarummi, nr. 9-mi,
15. april  1996-imeersumi, 8§ 10, imm. 8 tunngavigalugu
naatsorsorneqartarpoq, tassani allassimammat:

"Aalisakkanut assigiinngitsunut tamanut angallatip pisassanik atuineri
tassaapput umiarsuup allattaaviini pisatut nalunaarsorneqarsimasut, imm.
1-imi, punkt 2 takuuk. Akuerinegarsinnaavorli raajanut Kalaallit Nunaanni
nunami suliffissuarmut tuninegartunut annertussuseq, tunisat allagartaanni
allassimasoq.”

Taamaattumik  nalunaarusiaq  malittarisassanik  allannguiniarnermik
suliniutegarniarluni aallartisaanertut isiginegarsinnaavoq, imaanngitsoq
aalisarnermik  inuussutissarsiutegartut ~ malittarisassanik  atuuttunik
uniogqutitsisut, kisianni malittarisassat maanna atuuttut aalisarnermik
inuussutissarsiortut naleqgqutinngitsumik pissusilersornissaannut
kaammattuutaasinnaammata — nalunaarsugaanngitsumik pisassiissutinik
ilanngaasarneq.

Nalunaarusiami inerniliinerit malittarisassanik nutarterinissaq
malitsegassappata, malittarisassanik nutarterinissamut taamaattumut
siunnersuut soorunami aamma aalisartut kattuffiinut

tusarniaassutigineqassaag.

Aalisarnermut Piniarnermullu Pisortagarfiup allakkiaanut Sermitsiaq
Inuussutit-mi 30. septemberimi eqgartorneqgartumut tunngatillugu
apeqqummut akissutegaat.

llumoorpoq Aalisarnermut  Piniarnermullu  Pisortagarfik nammineq
suliniutegarnermigut taamaattumik allakkiagarmat, tassanilu nalunaarusiap
"Unioqquititsilluni aalisarneq pillugu unnerluussutit” tunuartinneqarnissaa
inassuteqgaatigineqgarluni.

Nalunaarusiaq “naammassillugu suliarineqarsimanersoq” — ogaatsimi
"naammassillugu suliarinegarpoq” suna pinegarnersoq nalugaluarlugu,
gularnaateganngitsoq tassaavoq, piffissami Aalisarnermut Piniarnermullu
Pisortaqgarfiup nalunaarusiortogarsimaneranik paasisagarfigisaani,
nalunaarusiaq taanna KNR-p nittartagaani takuneqarsinnaalersimavog.

Nalunaarusiap "naammassillugu suliarinegarsimannginnera” tamanut
nalunaarutiginissaanut Namminersorneq pillugu Pisortaqarfik

pisortatigoortumik suliniuteqarsimanngilaq, akerlianilli Namminersorneq
pillugu Pisortaqarfiup nalunaarusiap taama isikkogarnera pisortatigoortumik
miserratiginngilaa uffa assersuutigalugu aalisarnermik suliagarfiusoq
tusarniarneqarsimanngitsoq, allaammi suliagarfik nalunaarusiag pillugu
Namminersorneq pillugu Pisortagarfimmit ilisimatinnegarsimanngilag.
Suliassaqarfimmik ingerlatsivik imaluunniit allat pisortatut inissisimasut
suliniummik taamaattumik aallartisaasogarneranik Namminersorneq pillugu
Pisortagarfimmit ilisimatinnegarsimanngillat.

Nalunaarusiamut tunngatillugu Aalisarnermut Piniarnermullu Pisortagarfiup
allakkiaa nalunaarusiamik Pisortagarfiup pisortatigoortumik 31. august
2005-imi Namminersorneq pillugu Pisortagarfimmit  tigusimasaanik
aallaavegarpog, taammaattumillu tigunegartup taassuma KNR-p
nittartagaani nalunaarusiap tamanut sagqummiunnegartup assigineraa
isummerfigisinnaangilarput.

Aalisarnermut  Piniarnermullu  Pisortagarfik  isumagartuarsinnarpoq,

nalunaarusiaq imarisamigut unioqgqutitsilluni aalisarnermik
unnerluussinerusoq, taamaattumillu aamma Pisortagarfik isumaqgarpoq,
nalunaarusiamik eggortuuneraasoqarpat, taava politiinut

nalunaarutiginnittogartariagassasoq, tassami nunami maani taakku
unnerluussisuutitaammata, pinerluttogarsimaneranillu  paasiniaanermik
ingerlatagartussaallutik, tamannalu agutsinermi ogartussat
suliassarinngilluinnarpaat.

Aalisarnermut  Piniarnermullu  Pisortagarfiup politiit misissuinissaat
toqgissisimanartippaa, taamaattumillu nalunaarusiap imaa tunngavigalugu
Pisortagarfimmit imaluunniit aqutsisoqarfinnit allanit nalunaarusiamik
misissueqgissaartogarnissaa isumagataaffinngilaa.

Ikinngutinnersumik inuulluagqusillunga

Finn Karlsen
Aalisarnermut Piniarnermullu Naalakkersuisoq

